
ПОТПИШАН  НОВ  КОЛЕКТИВЕН
ДОГОВОР  ВО  ДЕЈНОСТА
ПРЕДУЧИЛИШНО  ЗГРИЖУВАЊЕ  И
ВОСПИТАНИЕ НА ДЕЦА
Самостојниот  синдикат  за  образование,  наука  и  култура  на
Република  Македонија  –  СОНК  и  Министерството  за  труд  и
социјална политика – МТСП потпишаа нов Колeктивен договор во
дејноста предучилишно згрижување и воспитание на деца.

По интензивни преговори на работните групи на СОНК и МТСП и со
потпишување на овој колективен договор се решаваат голем број
од предизивиците со кои се соочивме во минатиот период и се
оди уште еден чекор понапред во зголемувањето на правата и
условите за работа на работниците од оваа дејност.

Како резултат на добриот социјален дијалог и доверба помеѓу
двата социјални партнери, успеавме да ги зголемиме платите на
давателите на услуги во јавните установи за деца за 15% и
нивен континуиран раст со секое зголемување на минималната
плата, со што се оневозможува стагнирање на платите во иднина.

Континуиран  раст  на  платите,  со  секое  зголемување  на
минималната плата, ќе добијат и помошно – техничките лица, со
новата  договорена  формулација  за  нивните  плати,  во  овој
колективен договор.

Со  новиот  колективен  договор  се  надмина  повеќегодишниот
проблем со работното време на воспитувачите и негователите,
односно  им  се  дава  можност  за  реализирање  на  другите
програмски  активности  во  други  просторни  средини,  во
установата  или  надвор  од  неа.

За членовите на СОНК се обезбедува регрес за годишен одмор,
право коешто за прв пат го добиваат нашите членови и кое ќе

отпочне со примена од 2023 година.

Исто така, за членовите на СОНК се воведува надоместок за
работа  во  група  со  зголемен  број  на  деца,  надоместок  за
вонредно ангажирање и придонес во предучилишно воспитание и
образование,  преку  иновативни  и  креативни  активности  во
дејноста,  надоместок  за  јубилејни  награди  за  работа  во
градинката, како и други надоместоци и додатоци.

Покрај овие права, за членовите на СОНК се воведува и четири
часовно платено отсуство од работа во текот на месецот за
извршување на итни, лични и неодложни потреби, се зголемуваат
правата  за  слободни  платени  работни  денови  во  текот  на
календарската година, се предвидува учество во повеќе комисии
во  установата,  заштита  на  синдикалниот  претставник,  а  се
зголемуваат и правата за време на штрајк.

Детално се уредува начинот на распоредување на работникот и
обврските  на  работодавачот,  се  воспоставува  право  на
приправникот да го полага приправничкиот испит по втор пат, а
исто така се зголемуваат и роковите за пријава на огласи за
вработување во градинките.

Иако, за жал, не успеавме да го регулираме правото на плата на
административните  работници,  бидејќи  истата  се  регулира  со
Законот за административни службеници, сепак тие може да ги
користат сите останати придобивки од овој колективен договор,
како наши членови од оваа дејност, а во овој контекст би го
издвоиле  надоместокот  за  вршење  на  дополнителни  работи  и
работни задачи надвор од систематизираното работно место.

Како Синдикат покажавме дека се бориме и понатаму ќе се бориме
за правата на своите членови, кои заслужуваат подобри услови
за  работа,  подобар  социјален  живот,  поголеми  синдикални,
социјални и работнички права.



СОНК секогаш имал слух и разбирање за потребите на своите
членови, а Колективниот договор е потврда за нивно почитување
и фундамент за понатамошни заложби на СОНК и МТСП.

СОНК  ВЛЕГУВА  ВО  ГЕНЕРАЛЕН
ШТРАЈК
Советот  на  Самостојниот  синдикат  за  образование,  наука  и
култура на Република Македонија – СОНК, на својата редовна 21-
ва седница донесе Одлука дека го отфрла предлогот на Владата и
МОН,  за  зголемување  на  платите  во  основното,  средното  и
високото образование и наука за 10% од април 2020 година. Оваа
Одлука  е  донесена  едногласно  и  се  темели  врз  основа  на

изјаснувањето на огромниот број на членови на СОНК.

Советот на СОНК го почитува социјалниот дијалог и се надева
дека во наредниот период од 15 дена ќе оствари конструктивни
средби со Владата и МОН, на кои ќе се прифатат барањата за
зголемување на платите во дејноста образование од 01.01.2020
година  и  за  проценти  за  којшто  дополнително  ќе  бидат
договорени, а врз основа на зголемувањето на минималната плата
на национално ниво. Во спротивно, ќе се активира Одлуката за
Генерален штрајк на 11.11.2019 година, каде што ќе се достават
и дополнителни барања во однос на исплата на регрес за годишен
одмор, трошоци поврзани со превоз на работниците до работно
место  и  назад,  исплата  на  прекувремени  наставни  часови,
соодветна исплата на работа во комбинирани паралелки итн. Исто
така, од особена важност е барањето на СОНК за потпишување на
колективен договор за високо образование и наука со период на
имплементација од 01.01.2020 година.

Штрајкот  би  се  одвивал  во  сите  основни,  средни,
високообразовни и научни институции, во кои има членови на
СОНК, како и во установи каде што по пат на солидарност би се
приклучиле и други вработени во образованието. Штајкот би бил
класичен, а тоа значи дека вработените кои ќе бидат во штрајк
нема да изведуваат настава и други активности што се поврзани
со наставата, а тоа би значело прекин на воспитно-образовниот
процес.

Советот на СОНК смета дека МОН и Владата ќе донесат мудра
одлука и ќе го прифатат барањето на СОНК, коешто е реално и
издржано и дека на задоволство на сите просветни работници ќе
бидат зголемени платите за поголем процент од понуденото, со
имплементација  од 01.01.2020 година.

 



ОДРЖАНА  ТРЕТАТА  СЕДНИЦА  НА
СОВЕТОТ НА СОНК

УСВОЕН ИЗВЕШТАЈОТ ЗА ОДРЖАНИТЕ СЕМИНАРИ
СО  ЧЛЕНОВИТЕ  НА  РЕГИОНАЛНИТЕ  ОДБОРИ  НА
СОНК
Советот на СОНК на третата редовна седница, одржана на 25-ти и
26-ти јуни, 2016 година, како главна точка на дневен ред,
расправаше по Извештајот за одржаните семинари со членовите на
регионалните одбори на СОНК.

Во обемната расправа, во која учествуваа најголемиот дел од
членовите на Советотна СОНК  (кој брои вкупно 43 членови), се
направи  опстојна  анализа  на  резултатите  од  одржаните
едукативни  семинари  во  сите  регионални  одбори  на  СОНК.
Заедничка оценка од дискусиите беше,  дека семинарите биле
добро организирани и од страна на учесниците на истите оценети
се како многу потребни и корисни.

Посебно за одбележување е заедничката оценка на членовите на
Советот, дека преку одржаните семинари, на кои учествувале 
451  претседатели  на  синдикални  организации,  дека  се
детектирани  и  неколку  по  изразени  слабости  во  дел  од
синдикалните  организации,  како  и  во  одредени  регионални
одбори. Тоа не е состојба која треба да се смета дека е со
некои сериозни размери и е вообичаена, особено во организации
со огромен број на членство, како што е нашиот Синдикат. Но,
за пофалба е подготвеноста на раководството, отворено да се
разговара  за  таквите  проблеми  и  навреме  да  се  превземат
активности, согласно Статутот на СОНК, за нивно што побрзо
надминување.  Радува  фактот  што  сите  членови  на  Советот,
покажаа  целосна  подготвеност  за  надминување  на  ваквите
состојби.

Издвоени се неколку детектирани слабости во организацијата.
Една од нив е постоењето на значаен број на претседатели на
синдикални организации ( вкупно 573 на ниво на држава) и тоа
во  сите  дејности,  како  и  во  сите  регионални  одбори,  кои
недоволно ги проучиле Статутот и Програмата на СОНК, без кои е
невозможно да бидат на висината на одговорноста што ја презеле
како  претседатели  на  синдикални  организации.  Исто  така,
евидентирано е дека значаен број на претседатели на синдикални
организации,  многу  малку  или  без  малку  целосно,  не  ги
познаваат  колективните  договори  по  дејности  што  ги  има
потпишано нашиот Синдикат со ресорните министерства, законите
на дејностите, како и одредбите од ЗРО, барем во делот на
синдикатите и колективните договори.

Има  еден  помал  број  на  синдикални  организации  во  кои  е
констатирано  дека,  многу  ретко  се  одржуваат  состаноци  со
членовите на тие организации, а претседателите на истите, на
состаноци на регионалните одбори, настапуваат со изјави дека
тоа се ставови, мислења, предлози, барања на членовите од
конкретната  организација!  Таквите  состојби  се  целосно
неприфатливи и во наредниот период,  регионалните одбори мора
да  посветат  многу  повеќе  внимание  на  истите,  а  нивното
надминување да биде согласно Статутот на СОНК.



Во  однос  на  регионалните  одбори,  Советот  констатира  дека,
генерално истите добро ги завршија истите за организирање и
реализирање на едукативните семинари и во основа солидно ги
извршуваат обврските согласно Статутот на СОНК и документите
што ги усвојува Советот на СОНК.  Меѓутоа, беше констатирано
дека неколку регионални одбори не ја остваруваат потребната
комуникација  и  размена  на  информации  со  централното
раководство  на  Синдикатот,  во  некои  сличаи  и  во  подолг
временски период. Има неколку примери на регионални одбори,
кои со одредени свои активност излегуваат од надлежностите што
ги  имаат  со  Статутот  на  СОНК.  За  надминување  на  ваквите
состојби, беше договорено во наредниот период задолжително да
се  почитуваат  правата   и  обврските  од  Статутот  на  нашиот
Синдикат.

По обемната и плодна дискусија, Советот усвои заклучок да се
изготви Програма за синдикална едукација на сите нивоа и на
првата наредна седница на Советот на СОНК да се усвои истата и
да  продолжат  активностите  за  организација  на  семинари  за
едукација членовите  на нашиот Синдикат.

Ќе го одбележиме и Заклучокот, што едногласно го усвои Советот
на СОНК за покренување на званично барање пред надлежните
институции и органи во државата, за правична и правна поделба
на т.н. синдикален имот, стекнат во поранешниот општествен
систем.

НА ЛАГАТА И СЕ КРАТКИ НОЗЕТЕ
НА ЛАГАТА И СЕ КРАТКИ НОЗЕТЕ

Деновиве се изнаслушавме лелеци и плачови од Синдикатот на
културата на Република Македонија (СКРМ) кои што, како што
велат тие, биле излажани од министерството за култура, а во

врска со нивелација на платите во културата.

Премногу наивно од СКРМ, а и од сите оние кои поверувале во
дилот помеѓу министерството за култура и “нивниот социјален
партнер” – СКРМ, дека со мартовска плата ќе има нивелација на
платите во установите од културата. Наивно, аматерски и со
голема доза на потценување на вработените во културата е оваа
лажна информација пласирана  во јавноста на крајот на минатата
година, а во интерес на двете споменати институции, секој од
свој интерес за поентирање во дадената ситуација.

Ќе изнесеме неколку факти кои го поткрепуваат нашето тврдење,
за  кои  што  објавивме  статус  и  став  на  СОНК  околу  оваа
проблематика уште на 26 декември 2018 година со наслов “Траги-
комична  претстава  по  сценарио  ,  режија  и  главни  улоги  на
министерството за култура и СКРМ”, што изворно може да се
прочита на нашата страница тука.

Со таа објава дури не беше спомнато ниту дека доаѓа и  период
на избори, период каде што согласно изборниот законик не е
возможно зголемување на платите во јавниот сектор. Но и покрај
тој силен факт, двете институции до пред некој ден беа убедени
во сопствените лаги. Едните дека ќе направат добро дело и
конечно  нешто  ќе  направат  за  вработените  во  културата,  а
другите дека заради нив ќе се нивелираат (зголемат) платите на
дел од вработените во културата.

Едните ќе си купат социјален мир и одбегнување на реалноста, а
другите ќе станат “херои во културатa” и со такви евтини лаги
и манипулации ќе зграбат што поголем број на членови, кои
патем речено, секојдневно со лаги се обидуваат да зачленат
членови на сметка на отчленување од СОНК.

Впрочем, СКРМ не престанува да лаже заради сопствени интереси
дека е единствениот синдикат за култура кој што се грижи за
вработените во културата, а особено за уметниците, дека е
заслужен за договорот за нивелација на платите, за изготвување
на нов колективен договор во културата, закон за култура………и

http://sonk.org.mk/%d0%be%d1%82%d0%b2%d0%be%d1%80%d0%b5%d0%bd%d0%be-%d0%bf%d0%b8%d1%81%d0%bc%d0%be-%d0%b4%d0%be-%d1%98%d0%b0%d0%b2%d0%bd%d0%be%d1%81%d1%82%d0%b0/


што уште не, само да дојде до што повеќе членови, повеќе
членарина, повеќе лични интереси на поединци.

Логична  последица  на  се  ова  е  прашањето,  како  сега
раководството на СКРМ ќе му објасни на своето членство, зошто
нема нивелација и зголемување на платите во март?! Зарем ќе се
правдаат дека не знаеле за изборниот законик?! Или, ќе сметаат
за доволно дека со една блага, неубедлива реакција, па и со
срамежлива  закана  дека  ќе  немаат  разбирање  за  нивните
изговори, а и нема да имаат ниту грам толеранција, ниту минута
доцнење……..

Дали е доволно ова за работниците во културата???

Впрочем, ова е проблем на СКРМ, и според народната поговорка
“како ќе си посееш, така ќе си жнееш” !

Нашата  цел  со  објавување  на  овој  текст  е  да  ја  изнесеме
вистината во јавноста, а особено кај културните работници,
дека со лаги и манипулации не може да се дојде до успех, кој
што впрочем, сите го посакуваме.

Вистината е една и единствена, а тоа е дека СОНК долг период
работеше  со  министерството  за  култура  за  изедначување
(нивелација) на платите согласно колективниот договор, кој што
беше изработен и поминат на јавна расправа во синдикалните
организации  од  културата.  Единствен  проблем  беше  примената
односно, СОНК не сакаше да го потпише тој договор додека не се
обезбедат средства за реализација.

Се другото е лага и манипулација со културните работници, на
сопствена штета на дејноста, а во интерес на поединци.

И  на  крајот,  не  заборавајте  дека  СОНК  континуирано  преку
средствата за јавно информирање и особено преку организирање
на јавни протести го искажува незадоволството на членовите од
културата за хаосот во однос на плати, надоместоци на плати,
работни услови, кариерен развој и други проблеми што ги имаат
вработените во оваа дејност.



ОДРЖАНА 2-ТА РЕДОВНА СЕДНИЦА
НА СОВЕТОТ НА СОНК

6-ОТ КОНГРЕС НА СОНК ЌЕ СЕ ОДРЖИ ВО ОХРИД
На 9-10-2015 година, во Скопје се оддржа 2-та редовна седница
на Советот на СОНК, на која беа усвоени ( согласно роковите
утврдени  со  Статутот  на  СОНК)  нови  документи  во  врска  со
одржувањето на 6-от Конгрес на СОНК, како и одлуки по однос на
тековни прашања.

Едногласно е одлучено 6-от Конгрес на СОНК, да се одрдржи во
Охрид и тоа на 12-ти декември оваа година, како што претходно
беше утврден споменатиот датум на 1-та редовна седница на
Советот на СОНК.

Советот го утврди и Дневниот ред на Конгресот, кој произлегува
од надлежностите на Конгресот, утврдени со Статутот на СОНК, а
на истата седница утврдени се две работни групи кои ќе ја
сумираат расправата од синдикалните и регионалните одбори на
СОНК  по  :  Предлог-  Извештај  за  работата  на  Самостојниот
синдикат за образование, наука и култура на Р.М. ( СОНК), за
периодот октомври 2010 – јуни 2015 год и Предлог- Програма за
активностите на Самостојниот синдикат за образование, наука и
култура на Р.М. ( СОНК), за периодот октомври 2015 – јуни 2020
год.

Советот, по предлог на претседателот на СОНК, Јаким Неделков,
едногласно донесе Одлука за упатување на покана за присуство
во својство на гости на Конгресот, за највисоките преставници
од ресорните министерства кои се социјални партнери на СОНК,
репрезентативните  федерации  на  синдикатите  од  Република
Македонија, како и на преставници на синдикатите со кои СОНК

https://sonk.org.mk/%d0%be%d0%b4%d1%80%d0%b6%d0%b0%d0%bd%d0%b0-2-%d1%82%d0%b0-%d1%80%d0%b5%d0%b4%d0%be%d0%b2%d0%bd%d0%b0-%d1%81%d0%b5%d0%b4%d0%bd%d0%b8%d1%86%d0%b0-%d0%bd%d0%b0-%d1%81%d0%be%d0%b2%d0%b5%d1%82%d0%be%d1%82/
https://sonk.org.mk/%d0%be%d0%b4%d1%80%d0%b6%d0%b0%d0%bd%d0%b0-2-%d1%82%d0%b0-%d1%80%d0%b5%d0%b4%d0%be%d0%b2%d0%bd%d0%b0-%d1%81%d0%b5%d0%b4%d0%bd%d0%b8%d1%86%d0%b0-%d0%bd%d0%b0-%d1%81%d0%be%d0%b2%d0%b5%d1%82%d0%be%d1%82/


има воспоставено подолго време блиска соработка, а во тој
контекст посебно Интернационалата за образование и Европската
конфедерација на синдикатите за образование.

Советот  расправаше  и  одлучуваше  по  Приговори  доставени  од
двајца поранешни членови на Советот на СОНК, како и Приговор
од страна членови од една синдикална организација на СОНК од
Регионалниот одбор на СОНК-Чаир.

О.О.У.  БРАЌА  МИЛАДИНОВЦИ  ОД
СКОПСКИ АЕРОДРОМ – ДОМАЌИН НА
ДИРЕКТОРОТ  НА  ETUCE  И
РАКОВОДСТВОТО НА СОНК

О.О.У. Браќа Миладиновци од скопски Аеродром – домаќин на
директорот на ETUCE и раководството на СОНК

 

Директорот  на  европската  Конфедерација  на  синдикатите  за
образование, г-ѓа Сузан Флокен, придружувана од раководството
на СОНК, беше во посета на општинското основно училиште ”Браќа
Миладиновци” од Скопје, каде што имаше можност да поразговара
со директорот на училиштето, г-динот Тони Димов и со членовите
на синдикалната организација на СОНК од оваа установа.

https://sonk.org.mk/%d0%be-%d0%be-%d1%83-%d0%b1%d1%80%d0%b0%d1%9c%d0%b0-%d0%bc%d0%b8%d0%bb%d0%b0%d0%b4%d0%b8%d0%bd%d0%be%d0%b2%d1%86%d0%b8-%d0%b4%d0%be%d0%bc%d0%b0%d1%9c%d0%b8%d0%bd%d0%b8-%d0%bd%d0%b0-%d0%b4%d0%b8%d1%80/

Од  страна  на  директорот  бевме  информирани  за  работата  на
училиштето кое е единствено во градот Скопје, што успешно
работи  со  две  наставни  програми,  националната  програма  и
меѓународната IB програма. Тој ни посочи за потешкотиите во
нивното  работење  и  реализација  на  законските  обврски,  но
воедно и искажа позитивни ставови во однос на ангажираноста и
високиот професионализам на вработените во тоа училиште, што
резултира со одлични резултати кај учениците. Тој, исто така,
го  подржува  ангажирањето  на  СОНК  за   подобрување  на
социјалниот  статус  на  вработените,  особено  за  неговото
училиште, при што побара помош и подршка од СОНК за изнаоѓање
на законско решение за наградување на вработените кои работат
по споменатите две програми.



Претседателот на синдикалната организација на СОНК, г-ѓа Анета
Велкоска,  во  кратки  црти  ни  ја  опиша  работата  во  оваа
синдикална организација, партнерскиот однос со директорот на
училиштето, активното учество во Регионалниот одбор на СОНК,
како и за статутарното право на секој од членовите, преку
синдикалната  организација,  да  може  да  даде  придонес  во
севкупното работење на СОНК. Во дискусијата, од страна на
повеќе членови на синдикалната организација, беше кажано дека
се задоволни од работењето на нивната организација, но побараа
поголемо ангажирање од сите оние коишто имаат законска можност
да  придонесат  за  подобрување  на  платите  во  образованието,
подобрување  на  условите  за  работа,  како  и  подобрување  на
законските решенија во основното образование.

Г-ѓата  Сузан  Флокен  беше  воодушевена  од  работењето  на
училиштето и од посветеноста на сите вработени, а особено на
наставниците за реализација на наставните програми.  Таа се



согласи дека просветните работници во Македонија заслужуваат
многу  повеќе  во  однос  на  личните  доходи,  вложување  во
инфраструктурата  во  училиштата,  наставните  средства  и
помагала,  едукација  на  наставниците,  а  особено  за  вакви
училишта кои што реализираат две наставни програми.

 

СОВЕТОТ  НА  СОНК  ГИ  УТВРДИ
КОНГРЕСНИТЕ ДОКУМЕНТИ
Највисокиот орган на одлучување помеѓу два Конгреса, Советот
на СОНК, на својата 28 – ма редовна седница утврди повеќе
документи кои се од стратешко значење за претстојниот VII
Конгрес на СОНК. Имено, по скоро еден месец јавна расправа во
близу 600 синдикални организации на СОНК во целата држава, со
можност за разгледување и давање на соодветни конструктивни
забелешки и изјаснување по одредени прашања, Советот на СОНК
го утврди конечниот текст на документите кои ќе бидат пред
делегатите на Конгресот. На седницата беше утврден текстот на
следниве  документи:  Извештај  за  работа  на  СОНК  во  овој
мандатен период, Програма за работа во новиот мандатен период,
статутарни измени, утврдување на кандидат (и) за претседател
на СОНК, деловник за работа на Конгресот, членови на надзорен
одбор на СОНК, избор на работни тела на Конгресот итн.

Советот  на  СОНК,  по  добиените  записници  од  20  Регионални
одбори,  а  врз  основа  на  изјаснувањето  на  синдикалните
организации на СОНК, како единствен кандидат за претседател на
СОНК на претстојниот Конгрес го утврди досегашниот претседател
Јаким Неделков, кој доби поддршка од 17 Регионални одбори.

VII Конгрес на СОНК ќе се одржи на 13 октомври 2021 година во

Скопје, на големата сцена во Македонскиот народен театар, со
почитување на пропишаните протоколи за работа и заштита за
време на пандемија.

СОНК на своите членови им ја
честита Новата 2019 година и
им  посакува  добро  здравје,
многу  среќа,  успех  и
благостојба.

РЕПРЕЗЕНТАТИВНОСТ или ПРОТЕСТ
Донесените Заклучоци на седницата на Советот на СОНК, упатени
и доставени до МТСП и МОН

Советот на Самостојниот синдикат за образование, наука и
култура на Република Македонија – СОНК, како највисок орган на
одлучување, на 10.11.2023 година, ја одржа својата 24-та
редовна седница, на која беа разгледани повеќе актуелни
прашања од дејностите што ги застапува СОНК.

Посебен  акцент  беше  ставен  на
проблемот  во  врска  со  ускратеното  право  за  докажување  на
репрезентативностa на СОНК, како и фазите на преговори околу
колективните договори за основно, средно, високо образование и
наука.

По  опширната  дискусија,  членовите  на  Советот  на  СОНК,  по
утврдените  Констатации,  донесоа  Заклучоци,  кои  може  да  ги
погледнете на следните линкови:

Констатации и Заклучоци од 24-та седница на Советот на СОНК –
МТСП

Констатации и Заклучоци од 24-та седница на Советот на СОНК –
МОН

 

КОНГРЕСНИТЕ  ДОКУМЕНТИ  НА
ЈАВНА  РАСПРАВА  ПРЕД
ЧЛЕНСТВОТО НА СОНК

ОДРЖАНА 27-ТА СЕДНИЦА НА СОВЕТ НА СОНК

http://sonk.org.mk/wp-content/uploads/2023/11/Констатации-и-Заклучоци-од-24-та-седница-на-Советот-на-СОНК-МТСП.pdf
http://sonk.org.mk/wp-content/uploads/2023/11/Констатации-и-Заклучоци-од-24-та-седница-на-Советот-на-СОНК-МТСП.pdf
http://sonk.org.mk/wp-content/uploads/2023/11/Констатации-и-Заклучоци-од-24-та-седница-на-Советот-на-СОНК-МОН.pdf
http://sonk.org.mk/wp-content/uploads/2023/11/Констатации-и-Заклучоци-од-24-та-седница-на-Советот-на-СОНК-МОН.pdf
https://sonk.org.mk/%d0%ba%d0%be%d0%bd%d0%b3%d1%80%d0%b5%d1%81%d0%bd%d0%b8%d1%82%d0%b5-%d0%b4%d0%be%d0%ba%d1%83%d0%bc%d0%b5%d0%bd%d1%82%d0%b8-%d0%bd%d0%b0-%d1%98%d0%b0%d0%b2%d0%bd%d0%b0-%d1%80%d0%b0%d1%81%d0%bf%d1%80/
https://sonk.org.mk/%d0%ba%d0%be%d0%bd%d0%b3%d1%80%d0%b5%d1%81%d0%bd%d0%b8%d1%82%d0%b5-%d0%b4%d0%be%d0%ba%d1%83%d0%bc%d0%b5%d0%bd%d1%82%d0%b8-%d0%bd%d0%b0-%d1%98%d0%b0%d0%b2%d0%bd%d0%b0-%d1%80%d0%b0%d1%81%d0%bf%d1%80/
https://sonk.org.mk/%d0%ba%d0%be%d0%bd%d0%b3%d1%80%d0%b5%d1%81%d0%bd%d0%b8%d1%82%d0%b5-%d0%b4%d0%be%d0%ba%d1%83%d0%bc%d0%b5%d0%bd%d1%82%d0%b8-%d0%bd%d0%b0-%d1%98%d0%b0%d0%b2%d0%bd%d0%b0-%d1%80%d0%b0%d1%81%d0%bf%d1%80/


На 14-08-2021 година, Советот на СОНК, во проширен состав, ја
одржа  својата  27-ма  редовна  седница,  на  која  беа  усвоени
повеќе Предлог документи за работата на престојниот VII-ми
Конгрес на СОНК.

Имено, согласно Статутот на СОНК, Одлуката за одржување на
VII-от Конгрес на СОНК и Одлуката за одржување на изборни
активности во СОНК на сите нивоа, Советот на СОНК на седницата
усвои:

Предлог – Извештај за работата на СОНК за периодот од
декември 2015 година до септември 2021 година;
Предлог – Програма за активностите на СОНК за периодот
од октомври 2021 до октомври 2026 година;
Предлог – Статут за измени и дополнувања на Статут на
СОНК;
Предлог – Критериуми за избор на Претседател на СОНК;
Носење Одлука за број и состав на делегати за VII-от
Конгрес на СОНК.

Сите овие документи, најтранспарентно и демократски, впрочем
како и досега, ќе бидат на јавна расправа во синдикалните
организации на СОНК и секој наш член ќе има право да даде свои
забелешки,  мислења  и  предлози  по  однос  на  истите.  По
расправата по овие документи во синдикалните организации на
СОНК, која треба да заврши најдоцна до 10-ти септември оваа
година, претседателите на регионалните одбори на СОНК, сите
издржани предлози ќе ги сумираат и достават до Советот на
СОНК,  кои  ќе  бидат  вградени  во  конечните  текстови  на
документите  за  VII-от  Конгрес  на  СОНК.

На  седницата  беа  отворени  и  повеќе  прашања  од  интерес  на
членовите на СОНК од сите дејности и иницирани повеќе чекори
за решавање на истите. Советот на СОНК заклучи дека најитно,
во соработка со МОН, треба да се отворат и отпочнат преговори
за потпишување на колективни договори за основно и средно
образование, кои ќе бидат усогласени во делот на платите со
минималната  плата  на  национално  ниво.  Исто  така,   беше



разговарано да се дојде до договор со преговори, евентуално,
со новата концепција во образованието да не се предизвикаат
технолошки вишоци, особено во средното образование, како и за
исплаќање на прекувремена работа на вработените кои работеа со
физичко присуство и имаа зголемен обем на работа.

 


